
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বেণের মেয়ে
আপনিও উপস্থিত আছেন। বাঙ্গালার সবগুলি লোক এখানে উপস্থিত আছেন। এখন যদি পাকা মাৰী সাজিয়া ইহাদিগকে ঠিক পথে চালাইয়া দিতে পারেন, তবে রাজসভায় আপনারই কাৰ্য্যের লাঘব হইবে। অনেক সময় বঁাচিয়া যাইবে, অনেক বাজে কাজ করিতে হইবে না।”
ভবদেব ভট্ট বলিলেন—“বেশ তাঁ। কথাটা তুমি ভালই বলিয়াছ, বিদায়ের দিনে সকলে ত একত্ৰ হইবেন, সেই দিন যাত হয় করা शाछेहद ।”
[ R ]
তিন চার দিন পরে বিদায়ের দিন উপস্থিত হইল । রাজা ও সেনাপতি চলিয়া গিয়াছিলেন, কারবারী বেণেরও অনেকেই চলিয়া গিয়াছিল ; বিষয়ী লোক ও প্রায়ই চলিয়া গিয়াছিল ; ছিলেন কেবল পণ্ডিত , কলাবৎ, কারিকর, শিল্পী ও অন্যান্য গুণিজন । পিশাচখণ্ডীও ইহঁদেরই চান । বিদায়ের দিন আহারান্তে সকলে উপস্থিত হইলে ভবদেব তাহাদিগকে সম্বোধন করিয়া বলিলেন,-“আপনারা বোধ হয়, ভবতারণ পিশাচখণ্ডী মহাশয়ের প্রমুখাৎ শুনিয়া থাকিবেন, পরম ভট্টারক-পরমেশ্বরমহারাজাধিরাজ শ্ৰীশ্ৰী। ১০৮। হরিবস্মদেব আগামী ফাল্গুনী পূর্ণিমার দিন এই সাতগা এর চড়ায় রাজসভা করিয়া কাব্যশাস্ত্ৰ, কলা, শিল্প প্ৰভৃতি সকল বিষয়েই গুণিগণের সমাদর করিবেন, তঁহাদের পুরস্কার ও তিরস্কার করিবেন, দুঃস্থ গুণিগণের জীবিকা নির্দেশ করিয়া দিবেন। এজন্য মহারাজ যে সমস্ত সাতগা এরই এক বৎসরের রাজস্ব ব্যয় করিবেন, এমন নহে, তাহার বিশাল বঙ্গ-সাম্রাজ্যের এক বৎসরের রাজস্বই এই একই কাৰ্য্যে ব্যয় করিবেন ; তাহাতেও যদি সন্ধুলান না হয়, তবে তঁাহার বহুকাল-সঞ্চিত রত্নরাশিতেও হস্তক্ষেপ করিতে তিনি কুষ্ঠিত হইবেন না।

		 এই পাতা শেষ সম্পাদিত হয়েছে ০৮:৩৪টার সময়, ৯ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

